
Zahtjevna je misija da u nekoliko redaka ispišem uvod u Brošuru – vodič za 
studiranje na Arhitektonskom fakultetu Univerziteta u Sarajevu. Vjerovatno je 
u spisateljskom svijetu najkompleksnije kreirati enciklopedijski sažetak, kao 
u primjeru promotivne brošure, jer na limitiranom prostoru morate izdvojiti 
samo osnovne podatke. 

Povod za izdavanje ove publikacije možemo povezati sa redovno održavanim 
manifestacijama pod nazivom „Dani otvorenih vrata“, kada desetine 
maturanata prisustvuje organiziranim prezentacijama, obilaze i upoznaju 
prostore Arhitektonskog fakulteta. Na „malom životnom raskršću“ većina 
onih posvećenih, vrijednih i talentiranih odabire arhitektonsku edukativnu 
stazu i buduću profesiju koja se mora istinski voliti. 

Brošura je prevashodno namijenjena studentima, mada je i osobna karta 
Fakulteta okrenuta i ka široj čitalačkoj publici, u kojoj je naznačen hronološki 
presjek bazičnih informacija o instituciji. Svako poglavlje zaslužuje daleko 
detaljniji osvrt ali prezentirani tekst i prateće fotografije mogu zaintrigirati 
čitaoca da podrobnije istraži uzbudljive periode i etape razvoja 
Arhitektonskog fakulteta, prouči nastavni plan i program ili da učestvuje u 
brojnim akademskim i vannastavnim aktivnostima.  

Zahvaljujemo se svima onima koji su učestvovali u realiziranju ovog projekta, 
timu mladih ljudi na čelu sa doc. dr. Lejlom Kahrović Handžić koji iz dana u 
dan neumorno informira javnost o svakodnevnim zajedničkim uspjesima 
studenata i akademskog osoblja.

Prof. dr. Erdin Salihović dipl.ing.arh.

-100 Maketarnica
U suterenu zgrade Arhitektonskog fakulteta nalazi se specijalizirana maketarnica. 
Izrada arhitektonskih maketa i prototipova sastavni je dio nastave od nastanka 
Fakulteta, a od 2025. godine studenti imaju, za ovu svrhu, projektovani i 
opremljeni prostor od približno 200 m2. Pristup maketarnici je slobodan za sve 
studente kako za izradu maketa tako i za održavanje nastave na predmetima koji 
su posvećeni popularizaciji ove, za buduće arhitekte, neizmjerno važne vještine. 

I ciklus studija



PROJEKTOVANJE 2OSNOVI PROJEKTOVANJA 3

OSNOVI PROJEKTOVANJA 3

ARHITEKTONSKE KONSTRUKCIJE 4 TRODIMENZIONALNA TEHNIČKA VIZUALIZACIJA PROSTORA U ARHITEKTURI

II godina
Učenje o projektovanju organizacije i planiranja građenja kroz 
osposobljavanje studenata za preuzimanje aktivne uloge u 
procesu izrade statičkih i dinamičkih planova za realizaciju 
objekta. Nadgradnja stečenog znanja u pogledu razumijevanja 
uloge arhitektonske kompozicije kao temelja svakog smislenog 
arhitektonskog koncepta te nadgradnja znanja o stambenoj 
tipologiji zgrada i upoznavanje studenata sa pristupima i 
metodama pri rješavanju problema unutar arhitektonskog 
projektovanja kroz izradu konkretnog projekta. Upoznavanje 
studenata sa specifičnim elemenatima arhitektonskih nosivih 
konstrukcija objekta (vertikalne komunikacije, stolarija, klasični 
drveni kosi i ravni krovovi) i njihovim spajanjem u konstruktivne 
sklopove i cjeline kao i metodama proračuna dimenzija pojedinih 
elemenata konstrukcije objekta. Upoznavanje studenata s 
razvojem arhitekture i najznačajnijim teoretskim okvirima u 
periodu od renesanse do savremene arhitekture XXI vijeka. 
Učenje o tehničkoj vizualizaciji arhitekture u različitim tehnikama 
i medijima. Sticanje osnovnih znanja o hidro, elektro i 
termotehničkim instalacijama u zgradama i njihovom utjecaju na 
arhitektonska rješenja i projektni proces kao i osnovnih znanja iz 
različitih specifičnih inžinjerskih oblasti koje su usko vezane sa 
arhitekturom. Uvođenje studenata u osnove urbanističkog 
projektovanja i razumijevanje urbanizma kao multidisci- plinarne 
djelatnosti usmjerene na oblikovanje izgrađenog prostora. 

I ciklus

ARHITEKTONSKE KOMPOZICIJE 2

ARHITEKTONSKE KOMPOZICIJE 1 

SLOBODNO CRTANJE 3

ARHITEKTONSKE KOMPOZICIJE 1 

SLOBODNO CRTANJE 3

II ciklus studija



II godina
Studenti nadgrađuju znanja u oblasti arhitekture i urbanizma. Kroz 
odabir izbornog modula u skladu sa individualnim interesovanjem 
primjenjuju teorijska saznanja stečena tokom rada na fakultetu 
prilikom rješavanja realnih projektantkih zadataka. Studenti se, uz 
izborne predmete, fokusiraju na završni rad. U toku studija, studenti 
imaju priliku boraviti u arhitektonskim uredima, institutima, zavodima 
i drugim institucijama te iz "prve ruke" osjetiti kako izgleda rad na 
konkretnim zadacima.

II ciklus

ARHITEKTURA KAO ENERGETSKI SISTEM

URBANISTIČKO PROJEKTOVANJE 6

MODUL ARHITEKTONSKE INTERVENCIJE U HISTORIJSKOM URBANOM KONTEKSTUMODUL KONCEPTI OPTIMIZACIJE SAVREMENOG STANOVANJA

VISOKI OBJEKTI U ARHITEKTURI

ARHITEKTONSKE INTERVENCIJE NA 
OBJEKTIMA GRADITELJSKOG NASLIJEĐA

ARHITEKTURA ZAJEDNIŠTVAARHITEKTURA ZAJEDNIŠTVA

Prijave na studentsku mobilnost su moguće za sve studente 
UNSA-AF i I i II ciklusa studija. U toku jednog ciklusa studija moguće 
je biti maksimalno dva semestra na razmjeni. Nakon uspješno 
završenog semestra razmjene cjelokupan semestar se priznaje po 
povratku na UNSA-AF studij.  

Za sve dodatne informacije i listu otvorenih konkursa za prijavu na 
studentsku mobilnost možete pronaći na:

Mobilnost studenata: 

15–20 studenata učestvuje u programima odlazne mobilnosti svaki 
semestar.  

Partneri:

 Univerzitet u Stuttgartu, Njemačka

 UNIRI Sveučilište u Rijeci, Hrvatska

 Tehnološki univerzitet u Brnu, Češka

 Universita degli Studi di Napoli Federico II, Italija

 Universita degli Studi della Basilicata, Italija

 Sveučilište u Zagrebu, Hrvatska

Međunarodna 
saradnja

Veza prakse i nauke
Prepoznavajući važnost stalnog usavršavanja i proširivanja znanja, kao i 
povezivanja sa realnim sektorom, Arhitektonski fakultet je pokrenuo inicijativu 
saradnje s profesionalcima u vidu organizacije godišnje manifestacije ArhiPraxis. 
Nakon veoma uspješnog trogodišnjeg održavanja, ArchiPraxis manifestacija je 
prerasla u prepoznatljiv događaj koji će se odvijati u dvogodišnjem intervalu. Ovom 
internacionalnom naučno-stručnom manifestacijom započeta je učinkovitija 
saradnja sa realnim sektorom (arhitektima, građevinskim firmama/izvođačima, 
industrijom i zastupnicima građevinskih materijala, konstrukcija, instalacija 
i produkata), što je neophodno za formiranje interaktivnog stručnog mišljenja, 
unaprjeđenje profesionalnih vještina i pripremu studenata za tržište rada. Ovo 
su izazovi, kako za obrazovni sistem, tako i za privrednike građevinskog sektora, 
te doprinos široj društvenoj zajednici u potrazi za odgovorima, potrebama i 
zahtjevima iz arhitektonske prakse.

Upravo zahvaljujući snažnim vezama koje Arhitektonski fakultet njeguje s 
arhitektonskom scenom u Bosni i Hercegovini i u regiji, sala „Burence“ je bila 
centar susreta, razmjene ideja, te predstavljanja projekata i djelovanja uspješnih 
arhitektonskih studija i arhitekata, kao i uspješnih kompanija. Prvi susret 
je održan 2022. godine, kada su u tri dana programa predstavljeni projekti i 
održana predavanja naših kolegica i kolega iz prakse, pred punim auditorijem, sa 
programskim konceptom: KUĆE - ZGRADE - MONTAŽNA GRADNJA - IZVOĐENJE 
ENTERIJERA. Tada su studentima i studenticama, kao i nastavnom osoblju, 
predstavili svoj rad i projekte Nalda Stroil- Arnautalić, Vedina Babahmetović, 
Vedad Kasumagić i Feđa Hadžibegović, Sanja i Igor Grozdanić, Bernard 
Bostijančić, Muhamed Serdarević, Faruk Širbegović, Ruđer Novak Mikulić, Amira 
Vuk Zec. Također su se predstavile mnoge domaće i inostrane firme kao što su 
Širbegović Inženjering, Artisan, Feal, Profine, Herceg, Rama-Glas, Promo, Xella, 
Sika, Nebi, Baumit, Geberit, J.u.A. Frischeis, Knauf, Prefa, APS fasade, čiji su i 
proizvodi bili izloženi tokom manifestacije.

ArchiPraxis

ASOCIJACIJA STUDENATA ARHITEKTURE (ASA)
 
Asocijacija studenata arhitekture je nezavisno studentsko udruženje koje okuplja 
sve studente arhitekture sa ciljem povezivanja, razmjene znanja i iskustava, kao 
i unaprijeđenja  studentskog života i stručnog usavršavanja.

Cilj ASA je da stvori prostor u kojem studenti mogu da razvijaju svoje vještine, 
grade profesionalne kontakte i učestvuju u projektima koji povezuju akademski 
rad i realne izazove u arhitekturi i urbanizmu.

Ciljevi udruženja su: 
- Promovisanje saradnje Fakulteta i drugih srodnih fakulteta
- Organizacije takmičenja, radionica, seminara itd.
- Zastupanje interesa studenata i zalaganje za studentska prava
- Učešće u međunarodnim takmičenjima

Svi studenti fakulteta mogu biti članovi Asocijacije. Članstvo u Udruženju se ne 
plaća. Odabir skupštine, izbornog odbora i predsjednika se vrši prema Statutu 
Udruženja Asocijacije.

Skupština se bira svake godine, na period od 1 godinu. Svaka godina delegira po 
2 kandidata sa svoje godine koji će je predstavljati u Skupštini. 
Za izborni odbor i predsjednika se raspisuje konkurs. Za izborni odbor mogu 
se prijaviti svi studenti, a za predsjednika je jedan od minimalnih uslova da je 
student bio jednu godinu u izvršnom odboru Udruženja.

Asocijacija
studenata
arhitekture

Projekti odražavaju želju ASA da spoji teoriju i praksu, obrazovanje i kreativnost, 
studente i profesionalce. Projekti su rezultat timskog rada, entuzijazma i stalne 
težnje ka inovaciji, a neki od njih su:

miniSCENA 
miniSCENA je platforma ASA-e namijenjena prezentaciji studentskih radova izvan 
okvira nastavnog plana. Omogućava studentima da kroz izložbe, instalacije, 
makete i umjetničke radove izraze svoje ideje, istraživanja i kreativnost, te 
učestvuju u dijalogu o arhitekturi i prostoru. 

SCENA
Scena je serija predavanja u organizaciji ASA-e koja studentima nudi uvid 
u iskustva i rad renomiranih stručnjaka iz arhitekture i srodnih oblasti. Kroz 
interaktivne diskusije, studenti dobijaju priliku da postavljaju pitanja i uče 
direktno od inspirativnih profesionalaca. 

ARHITEKSTONSKI STUDETSKI KONGRES (ASK)
ASK je regionalni skup studenata arhitekture sa prostora bivše Jugoslavije. Cilj 
kongresa je razmjena znanja i iskustava kroz predavanja, radionice i kulturni 
program. ASA je bila domaćin kongresa 2005. i 2014. godine u Sarajevu, a 
studenti redovno učestvuju i na kongresima širom regije – uključujući i Podgoricu 
2019, sa temom efemerne arhitekture, gdje su ostvarili zapažen uspjeh. 

GRADIMO MOSTOVE ZNANJA
ASA aktivno učestvuje u međunarodnom takmičenju u izradi mostova od špageta 
„Gradimo mostove znanja“ u Novom Pazaru. Takmičenje okuplja studente iz 
regiona u dvije kategorije – građevinske i arhitektonske fakultete. Studenti 
Arhitektonskog fakulteta iz Sarajeva su redovni učesnici od 2022. godine, a 2024. 
su osvojili treće mjesto za izdržljivost i estetiku mosta.

DANI ARHITEKTURE
Pokrenuti 2008. godine  od strane studenata arhitektonskog fakulteta. Dani 
arhitekture predstavljaju jedan od najvećih događaja u oblasti arhitekture u 
Bosni i Hercegovini. Koncipirani su kao godišnji, višednevni festival koji uključuje 
različita predavanja internacionalnih i lokalnih arhitekata, izložbe, diskusije, 
projekcije filmova i slična dešavanja vezana za za teme arhitekture, dizajna, 
urbanizma i prostornog planiranja.

